
Mama loba

Marcos Rodriguez Pantoja reside en Rante, no concello ourensan de San Cibran de Vifias desde 1998 e ¢ o
ultimo caso cofiecido de humano criado temporalmente entre lobos. Dése a circunstancia de que este home vive
a pouca distancia de onde unhas lobas devoraron dous nenos en 1974. Un dos cativos chamabase Jos¢ Tomas
Martinez Pérez e tifia once meses, € poucos dias despois caeu atrapado nas fauces doutro canido salvaxe José

Javier Iglesias Balvis, de apenas tres anos.

Marcos anda agora polos 77 anos. Naceu en Afiora (Cordoba), o 7 de xufio de 1946. Emigrou cos pais a Madrid
onde quedou orfo de nai. Despois, a familia avecifiouse en Fuencaliente (Ciudad Real) pero como a madrasta
non o trataba ben, o pai ptixoo ao servizo —hai quen di que llo vendeu— dun cabreiro. Cando morreu o cabreiro,

Marcos, que non sabia que facer co seu corpo, viu como o devoraban os voitres.

Desde os 6 aos 17 anos andou no monte, entre Fuencaliente e Cardefia, por Serra Morena, a maior parte dese
tempo vivindo entre lobos. O antropologo Gabriel Janer Manila estudou a fondo o seu caso. Gerardo Olivares

conta a sua historia na pelicula Entrelobos (2010) e no documental Marcos, el lobo solitario (2012)

Sabese doutros humanos que andaron entre lobos ou que foron aleitadas por outros animais salvaxes,



xeralmente por simios. Uns sobreviviron e outros non. A mitoloxia clésica trata destes temas e contanos o caso

de Zeus que foi aleitado por unha cabra ou por unha porca; non esta claro.

O mito fundacional da cidade de Roma recrea un caso similar. Cando Amunio destronou ao seu irman Numitor
condenou 4 filla deste, Rea Silvia, a converterse en sacerdotisa de Vesta para que se mantivese virxe e non
tivese descendencia. Pero Marte, o deus da guerra, procreou con Rea Silvia dous xemelgos que se chamaron
Rémulo e Remo. Cando naceron, para evitar que os matasen botaronos ao Tiber nunha cesta e foron rio abaixo
ata que a loba Luperca se fixo cargo, alimentandoos ata chegaren a adultos. Cando Rémulo e Remo souberon a
historia que os precedia, repuxeron no trono ao seu pai, Numidor, ¢ fundaron no mesmo lugar onde os coidara

Luperca unha cidade que se chamou Roma na que reinaron eles e os seus descendentes.

O escritor britanico Rudyard Kipling, Premio Nobel de Literatura en 1907, publicou en 1894 unha coleccion de

relatos baixo o titulo The Jungle Book que ben puideron ser inspirados nun suceso real.

Kipling conta a historia de Mowgli, un neno abandonado na selva que ¢ salvado e adoptado por unha parella de
lobos. Cando o protagonista regresa entre os humanos, como sucede na maioria dos casos cofiecidos, aparece o
conflito entrambas maneiras de vivir. Esta obra tivo enorme éxito. Fixéronse versions para cine, television e

teatro, e traduciuse a case todos os idiomas do mundo.

Marcos Rodriguez Pantoja, “el nifio de Sierra Morena”, anda agora coa sta historia polos centros escolares e
contalles aos adolescentes o feliz que poderia ser a Natureza sen ter que padecer a agresividade humana. Imita
moi ben as falas de aves e doutros animais salvaxes. Hai quen quere ver nel un espello redivivo dos hominidos

primitivos.

Serie: “Andel de marabillas”, El Progreso, 10 de xullo de 2023



